
  «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՓԱԽՍՏԱԿԱՆ ՃԱՆԱՉՎԱԾ  ԱՆՁԱՆՑ   ԲՆԱԿԱՐԱՆԱՅԻՆ  ԱՊԱՀՈՎՈՒԹՅԱՆ   ԾՐԱԳԻՐԸ  ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Աշխատանքի  և  սոցիալական հարցերի  նախարարություն

	08.08.2022թ.

	
	ՄՆ/ՍՀ-1-1/20522-2022

	1. Նախագծի հավելվածի 7-րդ կետի 5-րդ և 12-րդ կետի 3-րդ ենթակետերում «դիմելու պահին» բառերը փոխարինել «ստանալու պահին» բառերով։





2. Նախագծի հավելվածի 12-րդ կետի 2-րդ ենթակետի պահանջի կատարման վերաբերյալ իրավակարգավորումներ առկա չեն. մասնավորապես, ինչ կարգով և որ պետական մարմնից պետք է Միգրացիոն Ծառայությունը ստանա համապատասխան տեղեկատվությունը
	1. Մասամբ  է  ընդունվել  
17-րդ կետի 5-րդ ենթակետում առաջարկվող  փոփոխությունը  կատարվել  է, իսկ 12-րդ կետի 3-րդ ենթակետում՝  ոչ, քանի  որ այս դեպքում խոսքը    դիմումը չբավարարելու պայմանների մասին  է  և «ստանալու  պահը» այս իրավիճակին  վերաբերելի չէ

2. Ընդունվել  է



	2. ֆինանսների նախարարություն
	10.08.2022թ.

	
	01/8-3/14071-2022

	Ուսումնասիրելով Ձեր 28.07.2022թ. N ԳՍ/21.1/19777-2022 գրությամբ ներկայացված «Հայաստանի Հանրապետությունում փախստական ճանաչված անձանց բնակարաններ վարձակալելու համար փոխհատուցման տրամադրման ծրագիրը հաստատելու մասին» ՀՀ կառավարության որոշման նախագիծը (այսուհետ` Նախագիծ), որով նախատեսվում է հստակեցնել ՀՀ-ում փախստական ճանաչված անձանց կացարանով ապահովման մեխանիզմներն ու միջոցները՝ նվազեցնելով փոխհատուցման տրամադրման տևողությունը (9 ամսվա փոխարեն տրամադրելով 6 ամիս), որի արդյունքում կավելանա շահառու ընտանիքների թվաքանակը՝ շուրջ 40 ընտանիք՝ ներկայիս 23 ընտանիքի փոխարեն, հայտնում ենք, որ դիտողություններ և առաջարկություններ չունենք:
	Ընդունվել  է  ի  գիտություն


	3. Կադաստրի կոմիտե


	04.08.2022թ.

	
	ՍԹ/8417-2022

	Նախագծի 7-րդ կետի 3-րդ ենթակետում և 10-րդ կետում նշված փոխհատուցման տրամադրման պայմանը՝ «երբևէ ՀՀ-ում բնակելի տարածություն օտարած չլինելը» համարժեք չէ ծրագրի նպատակին, անհամաչափորեն խիստ պահանջ է: Առաջարկում ենք Նախագծից հանել այդ դրույթը կամ սահմանել գույքն օտարված լինելու հստակ ժամկետ (օրինակ՝ 5 կամ 10 տարի): 

	Ընդունվել  է

	4. Հայկական կարմիր  խաչի  ընկերություն

	08.08.2022թ.

	
	N 532

	Դիտողություններ  և  առաջարկություններ  չկան

	Ընդունվել  է  ի գիտություն

	5. «Առաքելություն  Հայաստան»  բարեգործական հասարակական կազմակերպություն

	 09.08.2022թ.    

	
	N ԱՀ-743

	1. Առաջարկում ենք վերաձևակերպել նախագծի  հավելվածի 3-րդ  կետի  երկրորդ նախադասությունը ՝ տեքստից հանելով ‹‹տեղավորել›› բառը։ Առաջարկը վերաբերելի է նաև տեքստի մյուս հատվածներին։  
2. Առաջարկում ենք նախագծի  հավելվածի 4-րդ  կետում  վերանայել ‹‹հետևաբար›› բառի կիրառումը, քանի որ ‹‹ժամանակավոր կացարանի սուր խնդիր ունենալը›› կյանքի դժվարին իրավիճակ չէ ‹‹Սոցիալական աջակցության մասին›› ՀՀ օրենքի համաձայն:
3. Նախագծի  հավելվածի 4-րդ  կետում «անձանց կյանքի դժվարին իրավիճակի հաղթահարմանը»  արտահայտության  հետ կապված անհրաժեշտ  է նկատի ունենալ,  որ  կյանքի դժվարին իրավիճակում հայտնվելու հիմքերը բազմազան են, հետևաբար այս ծրագրով հնարավոր չէ նպաստել կյանքի դժվարին իրավիճակի հաղթահարմանը, այլ հնարավոր է նպաստել կոնկրետ որևէ խնդրի, այս պարագայում բնակարանային հիմնախնդրի հաղթահարմանը։
4. Նախագծի  հավելվածի 7-րդ կետի  2-րդ ենթակետում առաջարկում ենք հստակեցնել՝ ինչպես է գնահատվելու, ինչ գործիքների միջոցով  «ընտանիքի անդամներից առնվազն մեկի  ինքնասպասարկման ունակություն  ունենալը»  և հստակեցնել, արդյոք սույն կետը վերաբերում է  միայն դիմողին, թե ընտանիքի անդամներին նույնպես։ 
5. Նախագծի  հավելվածի 10-րդ կետում անհրաժեշտ է հստակեցնել «երկօրյա ժամկետում»  բառակապակցությունը նշելով  թե  աշխատանքային օրերի մասին է խոսքը, թե՝ ոչ, ինչպես  նաև  հստակեցնել՝ ստացվող տեղեկատվությունը վերաբերելու է միայն դիմողին, թե նրա ընտանիքի անդամներին նույնպես։ 
6. Առաջարկում ենք հստակեցնել, թե ինչ ընթացակարգով է իրականացվելու նախագծի հավելվածի 10-րդ  կետի երկրորդ  նախադասության մեջ նշվածը «Միաժամանակ   հարցում  է  ուղարկվում Հայաստանում տվյալ ոլորտում գործունեություն ծավալող միջազգային և հասարակական կազմակերպություններին, իրենց  կողմից վարվող ծրագրերի  շրջանակներում  դիմողին   բնակարան վարձակալելու նպատակով  փոխհատուցման  տրամադրման, կամ  այլ կացարանով ապահովման   փաստը  պարզելու  նպատակով»: Թե տեղեկատվության հասանելիության, թե առավել ևս ժամկետների հետ կապված ի՞նչ կարգավորումներ և իրավասության շրջանակ է առկա։ Հարցումների պատասխանները ստանալու ժամկետների հստակեցումը էական է, քանի որ դա հնարավորություն կտա անհարկի չձգձգել գործընթացը։ 
7. Առաջարկում ենք  նախագծի հավելվածի 14-րդ կետում  նշված «ընթացակարգը» պարզ եղանակով սահմանել և այդ գրավոր տարբերակը նույնպես փոխանցել շահառուին՝ փոխադարձ անհասկանալի իրավիճակներից խուսափելու համար և ընթացքը դիմողի համար ավելի պարզ դարձնելու համար։ 
8. Նախագծի հավելվածի 17-րդ կետում  առաջարկում են նշել  դիմողին  տեղեկացնելու  եղանակը՝ գրավոր, թե բանավոր, թե երկուսը միաժամանակ։ 
9. Նախագծի  հավելվածի  21-րդ կետի 2-րդ ենթակետում նշված  դիմողի կողմից փոխհատուցման ոչ նպատակային  օգտագործումը  եթե որոշվում է աշխատակցի կողմից մոնիթորինգի իրականացմամբ, ապա այստեղ առաջարկում ենք հավելել այն փաստաթղթի անունը, որը կազմվում է այդ աշխատակցի կողմից՝ որպես հիմք։ 
10. Նախագծի հավելվածի  26-րդ  կետում  հարկ է հստակեցնել՝ աշխատանքային օրերի մասին է խոսքը, թե՝ ոչ։ 
11. Նախագծի հավելվածի  27-րդ կետում  հարկ է հստակեցնել՝ վարձակալած բնակարաններ այցը կատարվում է շահառուին նախապես տեղեկացնելով, թե՝ ոչ։ Եթե այո, ապա հավանական է, որ գուցե  հնարավոր չլինի վերհանել կեղծ տեղեկատվությունը, եթե այո՝ ապա դա հարկ է դիտարկել տեղեկատվության գաղտնիության վերաբերյալ կարգավորումների տեսանկյունից, ինչպես նաև այդ մասին շահառուի հետ համաձայնություն կնքել։ 
12. Նախագծի  հավելվածի  27-րդ կետում հարկ է հստակեցնել, երբ անձը հարգելի պատճառներով չի կարողանում ներկայանալ այդ 3 օրերի ընթացքում, դա ինչ ազդեցություն է թողնում ընթացքի վրա, ինչպես է կազմակերպվում ընթացակարգը։
13. Նախագծի հավելվածի  28-րդ կետի վերաբերյալ  հայտնում  ենք   որ որոշ դեպքերում թվերը աշխատանքային օրերից առաջ գրված են տառերով, որոշ դեպքերում՝ թվերով։ Առաջարկում ենք ողջ փաստաթղթում կիրառել դրանցից միայն մեկը։ 
14. Նախագծի  հավելվածի  29-րդ  կետում  հարկ է հստակեցնել՝  տեղեկացումը  կատարվում  է գրավոր, թե բանավոր։ Ինչպես նաև մշակել համաձայնության ձևաթուղթ, որը կնքել դիմողի հետ։
15. Նախագծի  հավելվածին կցված Ձև 1-ի երկրորդ  պարբերությունում առաջարկում ենք հավելել խնամակալի կողմից լրացվող դիմումի համար հավելյալ տեղեկատվություն, այն դեպքում, երբ խոսքը գնում է  օրենքով սահմանված կարգով  խնամակալության ներքո  գտնվող  անձի մասին։ 
	1. Ընդունվել  է


2. Ընդունվել  է


3. Ընդունվել  է





4. Ընդունվել  է



5. Ընդունվել  է 



6. Ընդունվել  է










7.Ընդունվել  է



8. Ընդունվել  է

9. Ընդունվել  է



10. Ընդունվել  է

11  Չի  ընդունվել
Առաջարկն  անհասկանալի  է  ձևակերպված




12  Ընդունվել  է 


13. Ընդունվել  է


14.  Չի  ընդունվել
Ինչպես  բանավոր, այնպես  էլ  գրավոր  տեղեկացում՝ գրավոր տեղեկատվության  տրամադրման ճանապարհով արդեն  իսկ կատարվում  է դիմումն  ընդունելու  ընթացքում

15. Ընդունվել  է

	6. ՀՀ Արդարադատության  նախարարություն

	05.08.2022թ.

	
	/27.3/38720-2022

	1. Հայաստանի Հանրապետությունում փախստական ճանաչված անձանց բնակարանային ապահովության ծրագիրը հաստատելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) նախատեսվում է ընդունել ներքին (լոկալ) իրավական ակտի տեսքով: Այս կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետը, համաձայն որի՝ ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: Հաշվի առնելով նախագծով նախատեսված կարգավորումները՝ անհրաժեշտ է Նախագծի բնույթը վերանայել:
         2. Նախագծի նախաբանից անհրաժեշտ է հանել «2014 թվականի դեկտեմբերի 17-ի ՀՕ-231-Ն» և «««Սոցիալական աջակցության մասին» օրենքում լրացումներ և փոփոխություններ կատարելու մասին 2022 թվականի հունիսի 9-ի ՀՕ-277-Ն օրենքի կիրարկումն ապահովող միջոցառումների ցանկը հաստատելու մասին»» բառերը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 6-րդ և 7-րդ մասերը, համաձայն որոնց՝ օրենսդրական ակտերի մասերին հղում կատարելիս նշվում են օրենսդրական ակտի կրճատ անվանումը, ակտի հոդվածի հերթական համարը, իսկ անհրաժեշտության դեպքում` նաև հոդվածի մասի համարը, հոդվածի մասի կետի կամ ենթակետի համարը: Ենթաօրենսդրական նորմատիվ իրավական ակտի մասերին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը:

3. Նախագծի նախաբանում «ՀՀ վարչապետի» բառերից հետո անհրաժեշտ է լրացնել «2022 թվականի» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասը, համաձայն որի՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:

4. Նախագծի 1-ին կետով հաստատված հավելվածի (այսուհետ՝ Հավելված) 3-րդ կետում «ՊՈԱԿ-ի» բառն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասը, համաձայն որի՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:

5. Հավելվածի 3-րդ կետում առաջարկում ենք կիրառել «բնակեցնել» կամ «տեղավորել» բառերից միայն մեկը՝ նկատի ունենալով, որ դրանք ըստ էության միևնույն իմաստն ունեն:

6. Հավելվածի 11-րդ կետում «6-րդ կետով» բառերն անհրաժեշտ է փոխարինել «6-րդ մասով» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասը, համաձայն որի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: 

7. Հավելվածի 12-րդ կետի 5-րդ ենթակետի «պահանջներին» բառն անհրաժեշտ է փոխարինել «հայտանիշներին» բառով՝ նկատի ունենալով Հավելվածի 7-րդ կետը:

8. Հավելվածի 14-րդ կետով նախատեսվում է, որ ծառայության աշխատակիցը կազմում է դիմողի ինքնասպասարկման ունակություն ունենալու վերաբերյալ եզրակացություն: Եզրակացության համար հիմք են հանդիսանում դիմումն ընդունելու ընթացքում դիմողի հետ անցկացված հարցազրույցի արդյունքները, ապաստանի ընթացակարգի ժամանակահատվածում դիմողի ինքնասպասարկման ունակության հետ կապված խնդիրներ ունենալու վերաբերյալ հոգեբանի/հոգեբույժի կողմից տրված եզրակացությունը, դիմողի՝ ինքնասպասարկման ունակություն չունենալը հաստատող փաստաթղթերը: Դիմողի ինքնասպասարկման ունակության վերաբերյալ բացասական եզրակացության դեպքում, փոխհատուցումը տրամադրվում է ընտանիքի այն անդամի անունով, ում վերաբերյալ առկա է ինքնասպասարկման ունակության դրական եզրակացություն: Այս կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 16-րդ հոդվածի 1-ին մասի 2-րդ կետը, համաձայն որի՝ նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում` նշված նորմի կիրառումը պայմանավորված է միայն ստորակետերով բաժանված պայմաններով: Տվյալ դեպքում, եզրակացության համար հիմք են հանդիսանում և՛ հարցազրույցի արդյունքները, և՛ ինքնասպասարկման ունակության հետ կապված խնդիրներ ունենալու վերաբերյալ հոգեբանի/հոգեբույժի կողմից տրված եզրակացությունը, ինչպես նաև դիմողի՝ ինքնասպասարկման ունակություն չունենալը հաստատող փաստաթղթերը: Գտնում ենք՝ նախատեսված կարգավորման պարագայում գործնականում կարող են առաջանալ հակասություններ արդեն իսկ առկա բացասական եզրակացությունների և հարցազրույցի արդյունքների դեպքում, հետևաբար պարզ չէ, թե նշված դեպքում ինչպիսի եզրակացություն պետք է ընդունվի ծառայության աշխատակցի կողմից: Բացի այդ, պարզաբանման կարիք ունի՝ արդյոք ծառայության աշխատակիցը, ով պետք է կազմի եզրակացությունը համապատասխան մասնագետ է և իրավասու է նման եզրակացություն կազմելու, թե՝ ոչ: Բացի այդ, անհասկանալի է՝ ինքնասպասարկման ունակություն չունենալը հաստատող փաստաթղթերի կամ հոգեբանի/հոգեբույժի կողմից տրված եզրակացության առկայության դեպքում կրկին եզրակացություն կազմելն ինչով է պայմանավորված: Ինչ վերաբերում է փոխհատուցումը դրական եզրակացության դեպքում ընտանիքի այլ անդամին տրամադրելու վերաբերյալ կարգավորմանը, ապա՝ հարկ է նկատի ունենալ, որ Հավելվածի 8-րդ կետի համաձայն՝ փոխհատուցում ստանալու համար պետք է ներկայացվի դիմում, իսկ Հավելվածի 18-րդ կետի համաձայն՝ յուրաքանչյուր դիմումատուին տրամադրվող փոխհատուցման չափը կազմում է ամսական 60.000 ՀՀ դրամ: 

9. Հավելվածի 30-րդ կետի 1-ին և 2-րդ ենթակետերի նախատեսումն ունի հիմնավորման կարիք՝ նկատի ունենալով, որ դրանցով ֆինանսական միջոցներ չի նախատեսվում: Միևնույն ժամանակ, նշված կետի չհամարակալված պարբերությունն անհրաժեշտ է համարակալել:

10. Հավելվածի գլուխների համարակալումն ունի վերանայման կարիք՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով:

	1. Ընդունվել է












2.Ընդունվել է









3.Ընդունվել է






4. Ընդունվել է





5. Ընդունվել է


6. Ընդունվել է




7. Ընդունվել է


8. Ընդունվել է


































9. Ընդունվել է մասամբ
2-րդ ենթակետը խմբագրվել է, ավելացվել են պահանջվող ֆինանսական միջոցները, իսկ չհամարակալված պարբերությունը այլ ենթակետ չէ, այլ 2-րդ ենթակետի շարունակությունը, ուստի համարակալելու անհրաժեշտություն չկա 

10. Ընդունվել է

	7. ՀՀ վարչապետի աշխատակազմի սոցիալական հարցերի վարչություն

	

	
	

	1.Նախագծի հավելվածի (այսուհետ՝ հավելված) 10-րդ կետի համաձայն՝ ծառայությունը հարցում է ուղարկում Հայաստանում տվյալ ոլորտում գործունեություն ծավալող միջազգային և հասարակական կազմակերպություններին, իրենց կողմից վարվող ծրագրերի շրջանակներում դիմողին բնակարան վարձակալելու նպատակով փոխհատուցման տրամադրման, կամ այլ կացարանով ապահովման փաստը պարզելու նպատակով, որոնք հարցումն ստանալուց հետո պատասխանում են յոթ աշխատանքային օրվա ընթացքում, սակայն պարզ չէ, թե ինչ է հետևելու սահմանված ժամկետում կազմակերպությունների չպատասխանելու դեպքում:






















2.Հավելվածի 19-րդ կետով սահմանվում է, որ փոխհատուցումը տրամադրվում է բանկային փոխանցումով, սակայն փոխանցման համար անհրաժեշտ բանկային տվյալների տրամադրման վերաբերյալ կարգավորումները բացակայում են:


3.Հավելվածի 21-րդ կետով սահմանվում են փոխհատուցման տրամադրման դադարեցման պայմանները, սակայն հասկանալի չէ, թե ծառայությունը ինչպես է տեղեկացվելու պայմանների փոփոխության վերաբերյալ: Բացի դա, դադարեցման պայմաններում, հավելվածի 7-րդ կետում նշված ոչ բոլոր հայտանիշներն են առկա:






4.Հավելվածի 26-րդ կետի համաձայն՝ դիմողը փոխհատուցման տրամադրման մասին որոշումը ստանալուց հետո յոթ աշխատանքային օրվա ընթացքում ծառայությանը տրամադրում է բնակարանի վարձակալության վերաբերյալ պայմանագրի պատճեն (առկայության դեպքում), կամ հայտնում է վարձակալած բնակարանի հասցեն և բնակարանի սեփականատիրոջ կոնտակտային տվյալները: Նշված կետում վարձակալած բնակարանի հասցեն և բնակարանի սեփականատիրոջ կոնտակտային տվյալները տրամադրելու պարտավորությունը լրացուցիչ պարզաբանման կարիք ունի, քանի որ անհասկանալի է, թե դրանով ինչ խնդիր է լուծվելու:

	1.Պարզաբանվել է
        ՀՀ-ում փախստական ճանաչված  անձանց բնակարան վարձակալելու համար փոխհատուցումը 2018 թվականի հունվարից մինչև 2021 թվականի դեկտեմբերի 31-ը ներառյալ տրամադրվել է «Հայաստանի Հանրապետությունում փախստական ճանաչված և ապաստան ստացած անձանց բնակարաններ վարձակալելու համար փոխհատուցման տրամադրման ընթացակարգին հավանություն տալու մասին» ՀՀ կառավարության 2017 թվականի դեկտեմբերի 28 N 54 արձանագրային որոշման հիման վրա։ Սույն որոշմամբ հաստատված ծրագրի շրջանակներում որևէ անգամ «Առաքելություն Հայաստան» ԲՀԿ-ի կամ Հայկական կարմիր խաչի ընկերության կողմից, որոնք  հանդիսանում են ՀՀ-ում փախստական ճանաչված անձանց ժամանակավոր բնակարանային խնդրի լուծմանն ուղված ծրագրեր իրականացնող հիմնական կազմակերպությունները, Միգրացիոն ծառայության կողմից ուղարկված հարցումների պատասխանները չեն ուշացվել և ներկայացվել են շատ ավելի սեղմ ժամկետում քան 7 օրում, չնայած որ նշված որոշմամբ այս կազմակերպությունների վրա ժամկետ դրված չի եղել։ 
         Նոր նախագիծով ժամկետ է նախատեսվել՝ ծրագրի շրջանակներում հարցումների ժամկետները համահունչ դարձնելու նպատակով, մասնավորապես՝ Կադաստրի կոմիտեն ըստ որոշման նախագծի և նախկինում գործող կարգի համաձայն հարցումներին պետք է պատասխանի 7 օրվա ընթացքում։
     

2. Ընդունվել է




3. Ընդունվել է մասամբ
Դադարեցման վերաբերյալ դիմողին տեղեկացնելու կարգը սահմանվում է նախագծի հավելվածի 22-րդ կետով։ Մասնավորապես, նշված կարգի համաձայն՝
«Փոխհատուցման տրամադրումը դադարեցնելու մասին ծառայությունը երեք աշխատանքային օրվա ընթացքում գրավոր տեղեկացնում է դիմողին:»
          Դադարեցման պայմանները սահմանող կետը լրամշակվել է։

4. Պարզաբանվել է
     Վարձակալած բնակարանի հասցեն անհրաժեշտ է նախագծի 27-րդ կետով նախատեսված փոխհատուցման նպատակային օգտագործման նկատմամբ հսկողության համար  մշտադիտարկում իրականացնելու նպատակով։ Մասնավորապես, նախագծով նախատեսվում են այցելություններ վարձակալած բնակարաններ։ 
      Բնակարանի սեփականատիրոջ կոնտակտային տվյալների ներկայացման անհրաժեշտությունը պայմանավորված է նրանով, որ 2018-2021 թվականներին ՀՀ-ում փախստական ճանաչված անձանց բնակարան վարձակալելու համար փոխհատուցում տրամադրելու ծրագրի իրականացման ընթացքում, ծրագրով նախատեսված  ժամկետներում դիմողի ծառայություն չներկայանալու  և նրա հետ կապ հաստատելու անհնարինության դեպքում, անհրաժեշտություն էր առաջանում կապ հաստատել բնակարանի սեփականատիրոջ հետ։

	[bookmark: _GoBack] ՀՀ վարչապետի աշխատակազմի իրավաբանական վարչություն

	

	
	

	Նախագծի մի շարք դրույթներ (հավելվածի 1-ին, 2-րդ և 3-րդ կետեր) նկարագրական բնույթի են, չունեն կարգավորիչ գործառույթ, և հետևաբար չեն պարունակում իրավական նորմեր, մինչդեռ «Նորմատիվ իրավական ակտերի մասին» ՀՀ օրենքի 13-րդ հոդվածի 2-րդ մասի համաձայն՝ նորմատիվ իրավական ակտը ունենում է հիմնական մաս, որում շարադրվում են իրավական նորմերը: Հաշվի առնելով վերոնշյալը՝ գտնում ենք, որ նախագծի նշված դրույթները անհրաժեշտ է համապատասխանեցնել «Նորմատիվ իրավական ակտերի մասին» ՀՀ օրենքի վկայակոչված հոդվածի պահանջներին։


	Ընդունվել է




